
1. SARRERA 

 
Ekainaren 19ko 8/2017 Foru Legeak (LGTBI+ Pertsonen Berdintasun Sozialari buruzkoa) LGTBI+ 
pertsonen egiazko eta benetako berdintasuna eta eskubideak erabat bermatzeko printzipioak, 
bitartekoak eta neurriak ezarri eta arautzen ditu. Hori guztia sexu orientazioagatiko, genero 
adierazpenagatiko eta sexu edo genero identitateagatiko bazterkeria prebenitu, zuzendu eta 
ezabatzearen bidez egiten da, izan eremu publikoan zein pribatuan; zehazki, Nafarroako 
Gobernuak eskumenak dituen horietan 
    
Lege horrek esplizituki adierazten du ekintza plan bat egin behar dela, eta xede izan behar duela 
bai dibertsitatearen ikuspegia txertatzeko ekintza instituzionala egitea bai LGTBI+ pertsonen 
beharrei erantzutea. Ekintza plan hori 2019ko maiatzaren 22ko gobernu bilkuran onartu zen, eta 
ekainaren 24ko NAOren 121. zenbakian argitaratu. 
 
Planaren xedea hiru helburu nagusitan banatuta dago: 
 

 Nafarroako ekintza instituzionalean modu sistematikoan eta orokorrean txertatzea 
LGTBI+ pertsonen premiei eman beharreko arreta eta sexu eta genero aniztasunaren 
ikuspegia. 

 Administrazioan lan egiten duten profesionalak prestatzea. Prestakuntza horrek 
ahalbidetuko du ekintza instituzionala egitea eta halako gaiei ematen zaien erantzuna 
egokia izatea. 

 Gizartearen eraldaketa sustatzea sentsibilizazioaren bidez eta berdintasunean, 
errespetuan eta sexu eta genero aniztasunaren eta aniztasun afektiboaren onarpenean 
oinarrituta, eta LGTBI+ pertsonen parte-hartzea behar bezala antolatuta. 

 
Honako eragile hauek egiten dute ekintza planaren jarraipena eta ebaluazioa: Nafarroako 
Berdintasunerako Institutua (NABI), LGTBI+ arloko Berdintasunerako Zuzendariordetzaren 
bidez, 8/2017 Foru Legea garatzeko departamentu arteko lantalde bat; Berdintasunerako 
Departamentuarteko Batzordea, eta Nafarroako LGTBI+ arloko Kontseilua bera. 
 
Planak 2019-2022 aldirako ekintza esparrua jasotzen du, eta zehazten du zein diren ezarritako 
helburuak eta ekintza publikoaren askotariko arloetan hartu beharreko neurriak, nola 
mailakatuko den neurrien ezarpena, erantzukizuna nori dagokion eta zer ebaluazio ekintza 
dagoen aurreikusita.  
 
Ekintza planean jasotako ekintzen balorazioa egiteko lehentasunak bi mailatan sailkatu dira: 
lehentasun-maila gorena (2019-2020) eta erdi mailakoa (2021-2022). Izan ere, lan panorama 
zabala dago Nafarroako Gobernuak dituen departamentuen esku, eta lan horiek guztiak 
urtekako programetan antolatu behar dira. 
 
NABIko LGTBI+ arloko Berdintasunerako Zuzendariordetzak egin du plana onartu zenetik 
departamentuek egindako ekintzen jarraipena; zehazki, 2019ko bigarren seihilekoan eta 
2020an. Zoritxarrez, guztiz baldintzatu du COVID-19aren pandemiak. Jarraian adieraziko dira 
aipatu berri den denbora tarteko emaitzak.  
 



 
 
 
 
 
 
 

4 
 

“Martxan” dauden edo 2019ko bigarren seihilekoan eta 2020an “bukatu” diren ekintzak honako 
departamentu hauetan egin dira: 

 Kultura eta Kirol Departamentua. 

 Eskubide Sozialetako Departamentua (eskubide sozialak, familia eta adingabeak eta 
Nafarroako Enplegu Zerbitzua). 

 Hezkuntza Departamentua. 

 Landa Garapeneko eta Ingurumeneko Departamentua. 

 Lehendakaritzako, Berdintasuneko, Funtzio Publikoko eta Barneko Departamentua 
(Nafarroako Gazteriaren Institutua, Nafarroako Berdintasunerako Institutua, 
Nafarroako Administrazio Publikoaren Institutua, Barnea eta Komunikazio 
Instituzionala). 

 Herritarrekiko Harremanetako Departamentua (Nafarroako Memoriaren Institutua). 

 Osasun Departamentua (Osasun Publikoaren eta Lan Osasunaren Institutua). 

 Migrazio Politiketako eta Justiziako Departamentua (Justizia). 

 Ekonomia eta Ogasun Departamentua (Nastat). 

 
2. 2019-2020 ALDIKO PLANEKO EKINTZAK, ARDATZEN ARABERA BANATUTA. 

 
Ekintza plan honek Nafarroako Gobernuko departamentuei ekintzak ezartzen dizkie 2019-2020 
aldian egiteko; denera, 41 ekintza dira, eta departamentu bakar batek edo batek baino 
gehiagok egitekoak izan daitezke. Horrez gain, zeharkako 8 ekintza ere ezartzen dizkie 
departamentu guztiei. Ekintza horiek guztiak daude planaren lau ardatzetan oinarrituta: 
 

1. ardatza. Ekintza instituzionala, honako helburu hauekin: 
- 1. helburua: berdintasun eraginkorra zeharkako bihurtzea, eremuka. 
- 2. helburua: instituzioen arteko koordinazio mekanismoak ezartzea. 
2. ardatza. Prestakuntza eta gaikuntza,, honako helburu honekin: 
- 1. helburua: profesionalak prestatu eta gaitzea. 
3. ardatza. Sentsibilizazioa eta parte-hartzea, honako helburu honekin: 
- 1. helburua: sexu eta genero aniztasunaren balioak txertatzea, ikusaraztea eta 

herritarrei erreferenteak ematea. 
- 2. helburua: LGTBI+ pertsonen parte-hartzea antolatzea. 
4. ardatza. LGTBI+ pertsonen arreta, honako helburu honekin: 
- 1. helburua: LGTBI+ pertsonendako arreta integrala bermatzea. 

 
Lau ardatz estrategiko horiek hainbat esku-hartze eremutara hedatzen dira:  

- Hezkuntza.  

- Bizi zikloak. 

- Eskubide sozialak eta zaurgarritasunak. 

- Osasuna eta sexu eta ugalketa eskubideak. 

- Lan eremua. 

- Aisialdia, kultura eta kirol jarduera eta jarduera fisikoa. 

- Memoria.  

- Segurtasun publikoa.  

- Garapenerako nazioarteko lankidetza. 

2.1. 2019-2020 ALDIKO EKINTZEN BETETZE-MAILARI BURUZKO GRAFIKO OROKORRAK 

2.1.1. “Gauzatuta edo martxan” dauden ZEHARKAKO ekintzak  

 ZEHARKAKO ekintzen grafikoa: zortzi ekintza guztira; zazpi martxan eta bat hasi gabe. 
 

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

 
 ZEHARKAKO ekintzen betetze-mailari buruzko taula 

 

ARDATZAK 
EKINTZAK 
GUZTIRA 

BUKATUTA 
EDO 

MARTXAN 
DAUDEN 
EKINTZAK 

BAZTERTUTAKO 
EKINTZAK 

HASI 
GABEAK 

GAUZATZE-
MAILA (%) 

1. ardatza. Ekintza 
instituzionala 

6 5 - 1 % 83,3 

2. ardatza. 
Prestakuntza eta 
gaikuntza 

0 - - - - 

3. ardatza. 
Sentsibilizazioa eta 
parte-hartzea 

0 - - - - 

4. ardatza. LGTBI+ 
pertsonendako 
arreta 

2 2 - - % 100 

GUZTIRA 8 7 - 1 % 87,5 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

%87,50

%12,50

ZEHARKAKO ekintzak

Gauzatutako ekintzen
ehunekoa

Hasi gabeko ekintzen
ehunekoa

2.1.2. “Bukatuta edo martxan dauden” BAKARKAKO ekintzak, ardatzen arabera 

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

Planak bakarka egiteko 41 ekintza ezarri dizkie departamentuei 2019-2020 aldirako, eta 27 

egin dituzte (batzuk “bukatuta” daude, eta beste batzuk “martxan”). Hau da, ekintzen 

gauzatze-maila % 65,8koa izan da.  

BAKARKAKO ekintzen betetze-mailari buruzko taula 
 

ARDATZAK 
EKINTZAK 
GUZTIRA 

BUKATUTA 
EDO 

MARTXAN 
DAUDEN 
EKINTZAK 

BAZTERTUTAKO 
EKINTZAK 

HASI 
GABEAK 

GAUZATZE-
MAILA (%) 

1. ardatza. 
Ekintza 
instituzionala 

32 21 2 9 % 65,6 

2. ardatza. 
Prestakuntza 
eta gaikuntza 

1 1 - 0 % 100 

3. ardatza. 
Sentsibilizazioa 
eta parte-
hartzea 

5 4 - 1 % 80 

4. ardatza. 
LGTBI+ 
pertsonendako 
arreta 

3 1 - 2 % 33,3 

GUZTIRA 41 27 2 12 % 65,8 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

DEPARTAMENTUEK 2019AN ETA 2020AN EGIN DITUZTEN BAKARKAKO EKINTZEN 

EHUNEKOA, ARDATZEN ARABERA BANATUTA. 

*1. ardatza. Ekintza instituzionala: 32 ekintza; 21 bukatuta edo martxan, bederatzi hasi gabe, 

bi baztertuak.  

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

*2. ardatza. Prestakuntza eta gaikuntza: ekintza bat; bat martxan 

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

%65,62

%28,12

%6,25

1. ardatza. Ekintza instituzionala

Gauzatutako ekintzen
ehunekoa

Hasi gabeko ekintzen
ehunekoa

Baztertutako ekintzen
ehunekoa

%100

2. ardatza

Gauzatutako ekintzen
ehunekoa

Hasi gabeko ekintzen
ehunekoa

*3. ardatza. Sentsibilizazioa eta parte-hartzea: bost ekintza; lau martxan edo bukatuta, eta 

bat hasi gabe. 

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

*4. ardatza. LGTBI+ pertsonendako arreta: hiru ekintza; bat bukatuta edo martxan, eta bi hasi 

gabe.  

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

%80

%20

3. ardatza

Gauzatutako ekintzen
ehunekoa

Hasi gabeko ekintzen ehunekoa

%33,33

%66,66

4. ardatza

Gauzatutako ekintzen
ehunekoa

Hasi gabeko ekintzen
ehunekoa

3. DEPARTAMENTUETAN “MARTXAN” DAUDEN EKINTZEN BERRIKUSPENA (2019-
2020) 

 
Departamentuetan martxan dauden ekintzetan zehar ibilbidea egiten hasi aurretik, beharrezkoa 

da aipatzea, 2019ko maiatzaren 26ko hauteskundeen ondotik, gobernua abuztuan eratu zela, 

eta une horretatik aurrera osatu zirela departamentuen egiturak. Ordutik aurrera jarri ahal izan 

zituzten martxan departamentuek euren jarduketak, bat etorriz legegintzaldiko programa 

akordioekin. Era berean, 2019-2020 aldian egindako jarduketak baloratzerakoan, aintzat hartu 

behar da 2020ko martxotik aurrera bizi izandako egoera, hots, COVID-19aren pandemiak 

eragindako alarma egoera eta bestelako baldintza guztiak.   

3.1. ZEHARKAKO ekintzak (2019-2020) – DEPARTAMENTU GUZTIAK 

Ondoren, planak “departamentu guztiei” esleitzen dizkien zeharkako zortzi ekintzak zehaztuko 

dira. Horien artetik gehienak (7) “martxan” daude departamentu batean baino gehiagotan, eta 

bat oraindik ez da martxan jarri departamentu batean ere.  

Deskribapenean ekintza planaren eskema bera erabiltzen dute, eta, ardatzez gain, ekintzen 

helburuak eta hartuko dituzten neurriak ere izendatzen dira, baita aplikazio eremua ere, hala 

behar denean, planaren barruan ekintza aurkitzen laguntzeko. 

Ekintzaren deskribapenaren ondotik, ekintzari buruz departamentu bakoitzak emandako 

erantzunak zehaztuko dira. Salbuespenak izan diren arren, orokorrean, departamentuek ez dute 

proposatutako adierazleei buruzko aipamenik egin. Gehienetan, azalpen kualitatiboak izan dira, 

ekintza martxan, bukatuta edo baztertuta zegoen adierazteko.  

 

1. ARDATZA. EKINTZA INSTITUZIONALA 

1. HELBURUA. Berdintasun eraginkorra zeharkako bihurtzea, eremuka   

2. N. Sexu eta genero aniztasuna laneko jardunbide eta prozeduretan txertatzea, 

izan barrukoetan zein kanpokoetan. 

• 1. ekintza. Sexu eta genero aniztasuneko helburuak ezartzea administrazioaren 

departamentuen plan, programa eta ekintzetan. Hala, bermatu eginen da LGTBI+ arloko 

politikak zeharkako bihurtuko direla administrazioaren hainbat departamentutan, eta 

jarduketak eginen direla LGTBI+ pertsonak ez baztertzeko. 

-Eskubide sozialak: martxan 

-NABI: martxan 
Nafarroako Berdintasunerako Institutuak antolatzen eta garatzen dituen programek eta 
ekintzek sexu eta genero aniztasuneko helburuak izaten dituzte, eta LGTBI+ pertsonak ez 

baztertzeko jarduketak ere egiten dira. Esaterako, LGTBIfobiaren aurkako kanpainak eta 
horretan diharduten elkarteendako dirulaguntzak. Nafarroako Berdintasunerako Institutuak 
LGTBI+ pertsonen berdintasun soziala sustatzeko eta bultzatzeko eskaintzen dituen 
dirulaguntzei dagokienez, aipatzekoa da, 2019an, dirulaguntza horien deialdia egiteko 
aurrekontu partida 30.000 eurokoa izan zela. Lau elkarte edo erakundek jaso zituzten 
dirulaguntzak (Naizen, Hiesaren Aurkako Nafarroako Batzorde Hiritarra, Dekumas LBT eta 
Equilátera elkartea); guztira 24.889,10 euro banatu ziren.  
Laguntza horiek jarraipena izan zuten 2020an, eta 30.000 euroko aurrekontua errepikatu zen. 
Bost elkarte edo erakundek jaso zituzten dirulaguntzak (Naizen, Dekumas LBT, Hiesaren Aurkako 
Nafarroako Batzorde Hiritarra); guztira 26.085,02 euro banatu ziren. 
        

• 3. ekintza. LGTBI+ errealitateei buruzko datuak estatistiketan eta datuen tratamenduetan 

sartzea. Oro har ez da egin. 

-Eskubide sozialak: NABIk 2020-04-23an zabaldu zuen zirkularraren ondotik (TXOSTENA, FORU 
ADMINISTRAZIOAN JASOTZEN DIREN DATUEN ETA INFORMAZIOAREN “SEXUA” ALDAGAIARI 
BURUZKOA) “sexua” aldagaian “bestelakoak” aukera ezartzeko aukera aintzat hartu zen, baina 
aurrez bazeuden zenbait elementu argitu beharrekoak, izan datuen babesagatik zein arrazoi 
informatikoengatik (segurtasuna, sarbidea, aldaketak, etab.). 
 
-Justizia: datu basean “bestelakoak” aukera gehitu dugu sexuari dagokion aldagaian. Oraingoz 

ez da beste eremurik gehitu. 

-Nastat: oraingoz, estatistika batzordeek ez dute plangintzarik edo estatistika programarik 

osatu. Dirudienez, alderdi hori jaso da trans pertsonen benetako berdintasun errealerako eta 

LGTBI+ pertsonen eskubideak bermatzeko legea garatzeko zirriborroan. Egokiagoa izan daiteke 

estatuak lege hori zer nola garatzen duen ikusi eta, ondotik, foru lurraldera egokitzea. 

-Nafarroako Enplegu Zerbitzua: ez dugu LGTBI+ errealitateari buruzko daturik, eta, beraz, ezin 

ditugu tratatu. Zailtasunak izaten dira datu horiek jasotzeko, Estatuaren datu baseetakoak dira 

eta. 

-NABI: NABIn halako datuak txertatzen dira, institutuari dagozkion alorrei buruzkoak badira.  
 
• 4. ekintza. Datuen bilketa sisteman sexuaren aldagaia sistematikoki sartzea sexu eta genero 

aniztasuna kategorizatzen dituzten sailkapenetan. martxan 

-Nastat: 2017-2020 aldiko Estatistika Planean helburu gisa txertatu zen, eta aldagai hori txerta 

zitekeen estatistika operazio guztietan lortu da. Hala ere, 2021-2024 aldiko planean ere sartu 

egin da, helburuaren betetze-maila kontrolatu eta egin beharreko lan berrietan aintzat har 

dadin. Sexu eta genero aniztasunari lotutako kategoriei dagokienez, Estatistika Planean ez da 

ekintzarik edo helbururik proposatu. Helburuak ezartzea estatistika batzordeei dagokie. 

-Kirola: ekintza eta deialdi guztietan txertatzen da, sistematikoki, sexuaren aldagaia. 

-Eskubide sozialak: NABIk 2020-04-23an zabaldu zuen zirkularraren ondotik (TXOSTENA, FORU 

ADMINISTRAZIOAN JASOTZEN DIREN DATUEN ETA INFORMAZIOAREN “SEXUA” ALDAGAIARI 

BURUZKOA) “sexua” aldagaian “bestelakoak” aukera ezartzeko aukera aintzat hartu zen, baina 

aurrez bazeuden zenbait elementu argitu beharrekoak, izan datuen babesagatik zein arrazoi 

informatikoengatik (segurtasuna, sarbidea, aldaketak, etab.). 

-Justizia: “kontakizun espezifikatzailea” jasotzeko lekuan adieraziko ditugu erabiltzaile biktimen 

aniztasunak eta aldagaiak. 

-Nafarroako Enplegu Zerbitzua: ezin da aniztasun sexuala eta genero aniztasuna bermatzen ahal 

duten kategoria guztien arabera jaso sexuaren aldagaia, betebehar hori duen erakundearen 

(SEPE) jarduketen euskarri gisa erabiltzen diren aplikazioek ez dutelako horretarako aukerarik 

ematen. 

-NABI: sexuaren aldagaia sistematikoki jasotzen da, hala, pertsonen errealitate diferentziala eta 

desberdina erakuts dezakeen informazio bereizia lortzeko. Informazio bereizia sortzeko aukera 

horretatik dator esku hartu nahi den testuinguruari buruzko ezagutza, eta ezagutza hori erabiliko 

da errealitateak ageri dituen desberdintasunetan eraginen duten politika publikoak 

diseinatzeko. Datuak bereizita, beste ikuspegi batetik sortuko da informazioa; izan ere, 

emaitzek, emakume eta gizonen errealitatea erakusteaz gain, lehendik dauden beste errealitate 

batzuk ere erakutsiko dituzte. 

• 6. ekintza. Jendaurreko dokumentazioa pertsonek aukeratutako izenera egokitzea, 

garapenerako gaitasuna dagoen lekuetan eta gai horri buruz indarreko legeria errespetatuta, 

bermatzeko Nafarroako sistema publikoan trans pertsonek berdintasunezko trataera jasotzen 

dutela beraien genero identitatea onartzen dutenean. martxan 

-Kultura eta argitalpenak: behin egokitu da administrazio dokumentua trans erabiltzaileak 

aukeratutako izena ezartzeko. Pertsonei eskatzen zaizkien betekizunei buruzko zerbitzuaren 

intranetean, 34. artikuluko 6. paragrafoa zehazten da. Honako hau dio: “Txartel bat edo 

identifikazio dokumentu bat eskatzen den liburutegi edo kultur zentro guztietan, agiri horrek 

pertsona transexualak eta/edo transgeneroak sentitzen duen identitatea eta sexua jasoko ditu”, 

hots, datuak erabiltzailearen nahiaren arabera jasoko dira, bakoitzaren dokumentazio ofizialak 

adierazten duenaren aurretik. 

-Kirola: oraingoz, ez da halako eskaririk izan. 

-Eskubide sozialak: ez dago modurik jakiteko administrazio dokumenturen bat aldatu den eta 

trans erabiltzaileak aukeratutakoa ezarri ote den. Ez da jakitera edo ezagutzera eman beharreko 

zerbait (normalizazioaren printzipioa). 

• 7. ekintza. Sexu eta genero aniztasunaren ikuspegia txertatzea administrazioaren barne eta 

kanpo komunikazioan, eta generoaren araberako estereotiporik gabeko espazio bat eskaintzea. 

(2019) Martxan 

-Kirola: 2019an lan egin zen barne komunikazioan genero aniztasuna txertatzeko. Era berean, 

bitartekaritza bulegoak kanpo komunikazioa landu zuen. Kanpo komunikazio batean ikusi zen 

testua diskriminatzailea zela, eta erakundearekin batera lan egin zen, konpontzeko. 

-Eskubide sozialak: zeharkako ekintza gisa, LGTBI+ aniztasunari buruzko irudiak txertatuko dira 

departamentuaren intranetaren sarreran. 

-Landa Garapena eta Ingurumena: diskriminatzailetzat jotzen diren irudi, ikono eta/edo testuak 

antzemateko lan egin dute. 

-Nafarroako Gazteriaren Institutua: gazteriaren webgunean eta sareetan zabaltzen den 

informazioan ahaleginak egiten dira gazteriaren irudi anitza erakusteko. Era berean, NGIren 

behatokian berrikuspen/aldaketa prozesuan daude inkestak, ikerketak eta estatistikak. 

Helburua da generoaren atalean “genero ez-binarioa” aukera ere ezartzea.  

-Barnea: sei irudi eta/edo testu diskriminatzaile identifikatu dira, eta aldatu egin dira. 

Foruzainen barne erabilerako lan prozedura normalizatu bat da. 

-Nafarroako Berdintasunerako Institutua: NABIk egiten diruen barne eta kanpo komunikazio 

guztiek dute ikuspegi hori, eta irudi eta dokumentu grafikoak txertatzen dira. Halaber, beste 

departamentu batzuei aholkularitza eskaintzen zaie LGTBI+ ikuspegia txertatzeko beraien 

komunikazio produktuetan (prentsa oharrak, hitzaldiak, adierazpenak, irudiak, etab.).  

-Osasuna: idatziz adierazten den orotan unitateak egiten duen dinamika bat da: baimen 
informatuak, txosten ereduak, etab. 
 
-Migrazio Politiketako eta Justiziako Departamentua: beraien datu basean aldatu behar den 

datu bat identifikatu da. 

AISIALDIAREN, KULTURAREN ETA KIROL JARDUERA ETA JARDUERA FISIKOAREN EREMUA 

3. N. Administrazioko departamentuek biltzen dituzten hainbat eremutan sexu 

eta genero aniztasuna txertatzea. 

• 7. ekintza. Eskubide berdintasunaren aldeko borrokan, LGTBI+ errealitatea eta erreferenteak 

ikusgarri egitea, eta, horretarako, LGTBI+ gaiak lantzen dituzten ikerketak eta LGTBI+ 

eskubideen berdintasunerako borrokaren erreferenteen biografiak egitea, LGTBI+ gaien 

ediziorako laguntzetara aurkeztutako obrak sustatzea eta LGTBI+ bibliografia osatzea. martxan 

-Kultura eta argitalpenak: argitaratutako 37 liburuetatik lau LGTBI+ gaiei buruzkoak dira; hau da, 

argitaratutakoen % 11. LGTBI+ gaien bibliografia funtsak osatzeko, 16 titulu eman dizkiete 

liburutegi publikoei (narrazioak, komikiak, ez fikziozkoak eta zinema).  

-Kirola: honako dokumentazio hau heldu zaigu, zabaltzeko: https://www.consejo-
colef.es/post/lgtbi-2020 (LGTBI+ kolektiboekin inklusiboa den kirol sektore baterako tresnak) 

https://www.consejo-colef.es/post/lgtbi-2020
https://www.consejo-colef.es/post/lgtbi-2020

-Nafarroako Berdintasunerako Institutua: Sexu eta genero aniztasunari buruzko oinarrizko gida 

egin da 2020an. Tresna horren helburua da aniztasun afektiboa, sexuala eta genero aniztasuna 

ezagutzen laguntzea, berdintasuna eta LGTBI+ pertsonen aintzatespena lortzeko gizarte 

aldaketari ekarpena egiteko. Herri txikiei zuzendua, pertsona horientzat ingurune konplikatuak 

izan baitaitezke. Landa inguruko kanpainaren barruan sartzen da, eta honako hau da lema: 

Aniztasuna erein, askatasuna biltzeko. 2020an, erdialdeko 20 udalerrietan banatu ziren gidak. 

Kanpainak iraun zuen artean, materiala helarazi zitzaien Foru Komunitateko beste herri guztiei, 

partzuergoei, oinarrizko gizarte zerbitzuen mankomunitateei, NUPi, ANDRAIZEri, Nafarroako 

Gobernuko Departamentuei (Hezkuntza, Nafarroako Gazteriaren Institutua, Landa Garapena eta 

Ingurumena), Kattalingune zerbitzuari eta abarri. 

 

4. ARDATZA. LGTBI+ PERTSONENDAKO ARRETA 

1. HELBURUA. LGTBI+ pertsonendako arreta integrala bermatzea 

2. N. Arreta bermatzea profesionalen eta arreta zerbitzu sareen artean 

koordinazio protokoloak osatuta. 

• 1. ekintza. Barne mailako jarduketak koordinatzen lagunduko duten profesionalen eta 

zerbitzuen arteko koordinazio protokoloak diseinatzea. martxan 

-Hezkuntza: trans jarduketa protokoloari dagokionez, bilerak egin dira NABIrekin, eta 

elkarrizketak bi elkarterekin. Era berean, 13 kasutan esku hartu zen 2019an, sexologo batekin 

lankidetzan. Hona hemen 2020ko esku-hartzeen datuak: 

 Bizikidetza talde teknikoak esku hartzea: zazpi pertsona (haur hezkuntzako bat, bigarren 

hezkuntzako lau eta lanbide heziketako bi); horietako seik neskatik mutilerako 

trantsizioa egin nahi dute, eta batek mutiletik neskarakoa. 

 Sexologoak esku hartzea: hamar pertsona (lehen hezkuntzako lau, bigarren hezkuntzako 

lau eta lanbide heziketako bi). Guztiek neskatik mutilerako trantsizioa egin nahi dute. 

 

-Barnea: atxilotuen zaintzari buruzko LPN (Lan Protokolo Normalizatua) aldatu da, eta sentitzen 

den identitatea hartzen da kontuan miaketetan, identifikazioetan eta atxiloketetan. 

-Nafarroako Berdintasunerako Institutua: hainbat departamentutako teknikariekin koordinatu 

eta koordinazio dinamikak ezarri dira barne mailan (eskubide sozialak, osasuna, hezkuntza, 

herritarren harremanak). Dinamika horiek koordinazioz eta sarean lan egitea erraztu egiten 

dute, baita LGTBI+ ikuspegia politika publikoetan txertatzea ere. 

-Osasuna: 18 bilera egin ziren honako hauekin:  

 Pazientea Laguntzeko Zuzendaritza.  

 Transexualitate Egoeran dauden Adingabeen Kasuak Kudeatzeko Batzordea.  

 Transbide taldea. 

 Nafarroako Gobernuko zerbitzuak eta Iruñeko Udala (Kattalingune eta Harrotu).  

 Naizen.  

 Pediatria (Irurtzun). 

 Bizikidetza Departamentuko sexologoa.  

 Natividad Zubieta HGOMZrako eta HGEOrako prestakuntza programazioa. 

 Camino de Santiago ikastetxea.  

 Gizarte eragileak (Berristu, Gurutze Gorria, etab.). 
 
-Migrazio Politiketako eta Justiziako Departamentua: pandemiak eten zuen arte, gorroto 

delituen kontrako “Clara” proiektuan parte hartu zuen. Proiektuaren helburua da gorroto 

delituetarako jarduketa protokoloak prestatzea, LGTBI+ eremuari eragiten diotenak barne. 

• 2. ekintza. Sexu eta genero aniztasunaren ikuspegia duten laneko sareak sortzea, mota 

guztietako arreta zerbitzuak erabiltzen dituzten LGTBI+ pertsonei arreta zentzuzkoa, bateratua 

eta eraginkorra eskaintzeko, sexu eta genero aniztasunari dagokionez. martxan 

-Kultura eta argitalpenak: Liburutegiak Koordinatzeko Bulegoak parte hartzen du Katalogoen 

Ikusgarritasunaren Batzordean, zeina emakumeek eta LGTBI+ kolektiboek sortutako ondarearen 

ikusgarritasunaz arduratzen baita, Berdintasuneko eta Liburutegietako Aholku Batzordearen 

barruan. 

-Justizia: 4. ekintzarekin lotuta, sektoreko erakundeak ezagutu eta haiengana hurbiltzea. 

COVIDaren ondorioz gelditu zen, eta orain dela gutxi jarri dira berriz kontaktuan. Iruñeko 

udaltzaingoak sustatutako gorroto delituen taldean parte hartu zuen. 

-Eskubide sozialak: martxan 

 

 

3.2. Ekintza ZUZENAK (departamentu bakoitzari esleitutakoak) 

Jarraian azalduko da planak 2019. eta 2020. urteetan departamentu bakoitzari (edo batzuei) 

esleitzen dion ekintza bakoitza, planaren ardatzen arabera antolatuta. Deskribapenean ekintza 

planaren eskema bera erabiltzen dute, eta, ardatzez gain, ekintzen helburuak eta hartuko 

dituzten neurriak ere izendatzen dira, baita aplikazio eremua ere, hala behar denean, planaren 

barruan ekintza aurkitzen laguntzeko. Ekintza horren ardura izanen duten departamentuak 

izendatuko dira, eta, azkenik, departamentu horiek emandako erantzunak jaso, dena delako 

ekintzaren jarraipena egiterakoan.  

Ekintza horren balorazioari dagokionez, “martxan” dagoela esaten da, departamentua horretan 

lan egiten ari denean edo planak irauten duen artean jarraikortasuna izan behar badu. 

“Baztertutzat” jotzen da, hura egitea ez bada posible edo ez badagokio departamentu horri. 

Honako apartatuan egin diren edo “martxan” dauden ekintzak ageri dira. Beste apartatu batean 

zehaztuko dugu zein ekintza ez diren egin 2019-2020 urteetan. 

1. ARDATZA. EKINTZA INSTITUZIONALA 

1. HELBURUA. Berdintasun eraginkorra zeharkako bihurtzea, eremuka   

1. N. Orientazio sexualari eta genero edo sexu identitateari buruzko gaietako 

araudia eta ibilbide orri espezifikoak osatzea. 

• 3. ekintza. Nafarroako Gobernuko gainerako departamentu eta erakundeei aholkularitza 
teknikoa eskaintzea LGTBI+ gaietan, sexu eta genero aniztasuna gizartean txertatu dadin 
sustatzeko. Hala, errazagoa izanen da Nafarroako Gobernua osatzen duten departamentuek eta 
erakundeek LGTBI+ arloko politikak eta sexu eta genero aniztasunarekin lotutako politikak 
martxan jartzea.  
NABI (2021) Martxan 
NABIko LGTBI+ arloko Berdintasunerako Zuzendariordetzak Nafarroako Gobernuko gainerako 
departamentuekin lan egin du, eta haien plan, programa eta ekintzetan LGTBI+ ikuspegia 
txertatzeko aholkularitza eta laguntza teknikoa eskaini die. Hala, lan egin da garrantzia emateko 
sexu eta genero aniztasuna departamentu bakoitzaren araudian sartzeari. 
 

2. N. Sexu eta genero aniztasuna laneko jardunbide eta prozeduretan txertatzea, 

izan barrukoetan zein kanpokoetan. 

 
• 7. ekintza. Sexu eta genero aniztasunaren ikuspegia txertatzea administrazioaren barne eta 
kanpo komunikazioan, eta generoaren araberako estereotiporik gabeko espazio bat eskaintzea.  
KOMUNIKAZIO INSTITUZIONALA (2019) Martxan 
Erantzuna: komunikazio arloak gainerako departamentuekin batera egiten du lan. NABIrekin 

aritzen da elkarlanean, besteak beste, egiten dituen sentsibilizazio kanpainetan, betiere sexu eta 

genero aniztasunaren ikuspegia aintzat hartu eta komunikazioetan txertatuta. 

3. N. Administrazioko departamentuek biltzen dituzten hainbat eremutan sexu 

eta genero aniztasuna txertatzea. 

HEZKUNTZA EREMUA 

• 1. ekintza. Transexualitate kasuei aurre egiteko hezkuntza protokoloaren ebaluazioa 
osatzea. Protokoloa martxan jartzen den unetik baloratuko dira emaitzak, zer hobetu daitekeen 
identifikatu, eta horren arabera aldaketak egiteko. 
HEZKUNTZA (2020) Martxan 
Erantzuna: protokoloaren ebaluazioa informala egin da. Egiteke dago, beraz, NABIrekin 
koordinatuta egin behar den ebaluazioa.  



 
 
 
 
 
 
 

16 
 

 

• 2. ekintza. Hezkidetza planak Nafarroako hezkuntza zentroen sare osoan finkatzea. 
Hezkidetza eskola bat egiteko lan egiten ari dira, eta, bide horretan, “Skolae Berdin 
Bidean / Creciendo en Igualdad” programa edo departamentuak onartutako beste planen bat 
sustatuko da, ikasleen garapen pertsonala izan dadin berdintasun eta aniztasun baloreen 
araberakoa. 
HEZKUNTZA (2019) Martxan 
Erantzuna: 2019ko ekainean itxi zen prestakuntza prozesua, eta hori lantzen jarraitu da 2020an 

eta 2021ean. Skolae programa garatzen jarraitu da. 

 
• 4. ekintza. Hezkuntza eremuan LGTBIfobiagatiko portaera eta jarrera baztertzaileei buruzko 
ikerketak egitea. Hezkuntza komunitatearen LGTBI+ errealitateari buruzko kontzientziazio-
maila neurtuko da, horren arabera diseinatzeko LGTBIfobia hezkuntza sistematik 
desagerrarazteko prebentzio estrategiak. 
HEZKUNTZA (2020) Martxan 
Erantzuna: bi ekintza nagusi egin dira:  

1.- Bilera hainbat erakunde eta elkarterekin, ikerketa egiteko beharra azaltzeko.  
2.- Bilera NUPeko Gizarte Laneko genero azterlanetarako taldearekin, elkarlanean 
aritzeko asmoa dagoela adierazteko.   

 
• 5. ekintza. Hezkuntza curriculumean sexu, genero eta familia aniztasuna txertatzea, familia 
esparruan sexu eta genero aniztasunari garrantzia eman eta bazterkeriazko jarrerei aurre 
egiteko.  
HEZKUNTZA (2020) Martxan 
Erantzuna: hezkuntza curriculuma zain dago beharrezko Foru Dekretuen bidez erregula dezaten, 

LOMLOEn planteatzen denarekin bat eginez. SKOLAE eta LAGUNTZA programen ibilbideari esker 

hezkuntza proposamenak txertatzen ari dira. Aipatu programa bi horietan ageri dira bai 

pentsamendu kritikoari bai hezkuntza afektiboari eta tratu onei lotutako ikaskuntza helburuak.   

BIZI ZIKLOEN EREMUA 

• 2. ekintza  Pertsonen sexuari buruzko aipamenaren erregistro zuzenketa arautzen duen 
martxoaren 15eko 3/2007 Legean agertzen den “adingabearen interesa” printzipioa 
aplikatzen den edo ez jarraipena egitea. LGTBI+ adingabeen bizi baldintzak hoberenak izan 
daitezen bultzatzea, indarreko legeria betez.  
JUSTIZIA. NABI. (2020) Martxan.  
Justiziaren erantzuna: guztietan aplikatu beharko litzateke, salbuespenik gabe. Jarraibideak 
argitaratzen diren unetik izan beharko lirateke derrigorrez bete beharrekoak, erregistro 
guztientzat. 

• 3. ekintza. LGTBI+ pertsona adingabearen eta instituzioaren arteko komunikazio tresna bat 
diseinatzea. Hala, pertsona adingabeen babes eraginkorra sustatuko da, bere orientazio 
sexualarekiko, genero adierazpenarekiko eta genero edo sexu identitatearekiko errespetua 
bermatuko baita eta zaindu eginen baita LGBTI+ pertsonak baztertzeko egoerarik ez gertatzea, 
beraien adinagatik bereziki zaurgarriak baitira. 
FAMILIA/ADINGABEAK (2020) Aldaketekin egin da. 



 
 
 
 
 
 
 

17 
 

Erantzuna: haurren arretarako telefono bat badago, ANAR fundazioak (Familiaren eta 
Adingabeen Zuzendariordetzak diruz lagundua) kudeatzen duena. Telefono horretan egin 
dezakete adingabeek nahi duten kontsulta, salaketa edo komunikazio oro. Urteko memorian 
jasotzen da eskainitako arreta kopurua eta zer motatakoak izan diren; gehienak 
indarkeriagatikoak izaten dira, baina ez da jasotzen bereziki LGTBI+ adingabeek egindako 
salaketak ote diren. Hobekuntza gisa, proposamena da erakunde horrekin elkartzea, saia 
daitezen adierazle hori gehitzen. 
 

ESKUBIDE SOZIALEN ETA ZAURGARRITASUNEN EREMUA 

• 2. ekintza. Sentsibilizazio ekintzak egitea, sexu eta genero aniztasunaren ikuspegia sustatzea 
ijitoen komunitatearekin lan egiten duten elkarteen barruan. Hala, ijitoen komunitatea sexu 
eta genero aniztasunari buruz sentsibilizatzeko.  
ESKUBIDE SOZIALAK (2019) Martxan 
Erantzuna: Eskubide Sozialetako Departamentuaren dirulaguntzen deialdien esparruan, hainbat 
elkarte eta erakundek egin dituzte ekintza programak. Programa horietan sexu eta genero 
aniztasuna eta bazterkeriarik eza lantzen dituzte. Honako hauek dira aipatu elkarte eta 
erakundeak:  

- Tuterako La Romaní elkartea. 
- Iruñeko La Majarí elkartea. 
- Gaz Kaló ijitoen elkarteen federazioa. 
- Secretariado Gitano federazioa.  

 

OSASUNAREN ETA SEXU ETA UGALKETA ESKUBIDEEN EREMUA 

Pertsona transexual, transgenero eta intersexualendako arreta zerbitzu publikoa finkatzeko 

ekintzak. 

• 1. ekintza. Genero ikuspegia finkatu eta LGTBI+ pertsonen beharrei erantzutea, bermatzeko 
pertsonen osasun fisikoaz, mentalaz, sexualaz eta ugalketa osasunaz gozatzeko eskubidea eta 
berdintasun objektibozko baldintzetan arreta integrala jasotzeko eskubidea.  
OSASUNA (2019) Martxan 
Erantzuna: Transbidek aurkezpenak egin ditu (Gasteizko Berritzegunea, SUOAZeko hezitzaileak, 
NUO-Obstetrizia eta Ginekologia Zerbitzuko langileak eta XXIV. Euskal Antisorgailu Elkartearen 
XXIV. biltzarra).  
 

LGTBI+ pertsonek dituzten sexu eta ugalketa eskubideei osasun sisteman estaldura emateko 

ekintzak 

• 1. ekintza. Pertsona transexualendako arreta integraleko protokoloa diseinatzea, 
bazterkeriarik gabeko arreta bermatuko duena. 
OSASUNA (2019) Martxan 
Erantzuna: protokoloaren diseinu prozesua martxan da. Berrikuspenak eta zehaztapenak 

egiteko zain dago. 

LAN EREMUA 

• 2. ekintza. Lan eremuan sexu orientazioagatiko, genero adierazpenagatiko edo genero 
identitateagatiko bazterkeriak antzemateko protokoloa osatzea. Horrek bermatu egiten du 
LGTBI+ pertsonek beraien eskubideak erabat baliatu ahal izatea lan eremuan. Izan ere, lan 
eremuetan LGTBI+ pertsonenganako bazterkeria eta jazarpenaren aurka egiten baitu. 
LANEKO OSASUNA. NL (2020) Martxan 
Lan Osasunaren Institutuaren erantzuna: Dokumentu bat osatzen ari da, enpresen barruko 
indarkeriazko egoeretarako jarduketa eta prebentzio protokoloak osatzeko “oinarrizko 
irizpideak” bilduko dituena. Dokumentu horrek aintzat hartuko du orientazio edo espresio 
sexualgatiko edo genero identitateagatiko bazterkeriazko jazarpena. Dokumentuaren edukiak 
NOPLOIk arrisku psikosozialen prebentziorako antolatutako prestakuntza ekintzetan aurkezten 
dira. Prestakuntza horiek jaso dituzte 400 prebentzio ordezkari baino gehiagok 2017-2021 
epean.  
Horrez gain, zain gaude, pandemia bukatu ondotik berrartu daitezen NABI eta lan-
ikuskatzaileekin egiten ziren bilerak, berdintasunari buruzkoak, aipatu dokumentua berrikusi, 
eguneratu eta protokolo eredu bat osatzeko. Jarduketa hori honako programa honetan dago 
jasota: “6. Laneko osasuna osasun publikoan txertatzea eta instituzioen arteko koordinazioa”, 
zeina 2021-2024 Laneko Osasuneko ekintza planean ageri baita. 
 

AISIALDIAREN, KULTURAREN ETA KIROL JARDUERA ETA JARDUERA FISIKOAREN EREMUA 

• 1. ekintza. Kirol jazarpen egoeretarako jarduketa protokoloa diseinatzea eta zabaltzea, 
kirola praktiken testuinguruan berdintasun gaietan aurrera eginez eta sexu edo genero 
identitategatiko inolako bazterkeriarik edo kalterik jasan gabe. Horrez gain, kirol eragileei 
jazarpenaren kontrako baliabideak eskainiz. 
KIROLA (2020) Bukatuta 
Osatutako protokoloa: https://www.deportenavarra.es/imagenes/documentos/protocolo-de-
actuacion-ante-situaciones-de-acoso-128-es.pdf#tit 
Erantzuna: 2020ko helburua izan da bitartekaritza bulegoa suspertzea. Hots, zerbitzu publiko 
bat izatea, hurbilekoa dena, espezialista batek emandakoa, zeinak kirol gatazkak konpontzeko 
eta jazarpena saihesteko orientatzen, esku hartzen edo bitartekaritza lanak egiten dituen.  
 
• 6. ekintza. Kultura inklusiboa sustatzea. Horretarako, LGTBI+ errealitatearekin lotutako 
ekintza artistikoak, kulturalak, ondarezkoak eta kirol ekintzak egin eta kultur, kirol eta arte 
programetan LGTBI+ errealitateari erreparatzen zaie, LGTBI+ errealitatea Nafarroako gizartean 
ikusarazteko modu gisa. 
KULTURA (2019) Martxan 
Erantzuna: Kultura eta Kirol Ministerioaren Liburutegien arteko Lankidetzarako Kontseiluaren III 
Plan Estrategikoaren esparruan, Nafarroako Liburutegi sarean, genero berdintasunaren aldeko 
jarduera ugari egiten dira, “Nafarroako Liburutegi Publikoen Berdintasun arloko Jardunbide 
Egokien mapan” ikusgai daudenak.  
Iruñeko Yamaguchiko Liburutegia eta Liburutegi Nagusia ari dira osatzen “LGTBI+ komiki gida”. 
Gainera, 2019ko dirulaguntzen deialdian LGTBI+ gaiak lantzen zituzten izenburuei eman 

zitzaizkien dirulaguntzak (Kate Milletten A.D. A Memoir, eta La fragilidad del cuerpo amado. 

Queer eta trans gaiei buruzko idatziak, hainbat idazleren eskutik). 

https://www.deportenavarra.es/imagenes/documentos/protocolo-de-actuacion-ante-situaciones-de-acoso-128-es.pdf#tit
https://www.deportenavarra.es/imagenes/documentos/protocolo-de-actuacion-ante-situaciones-de-acoso-128-es.pdf#tit

MEMORIAREN EREMUA 

• 1. ekintza. LGTBI+ kolektiboaren memoria berreskuratzeko ekintzak sustatzea, LGTBI+ 
pertsonen bizi istorioak eta LGTBI+ pertsonen kolektiboak Nafarroan bizi izan dituen errepresio 
kolektiboko istorioak aintzat hartzen dituena. 
NAFARROAKO MEMORIAREN INSTITUTUA (2020) Martxan 
1. “LGTBI+ KOLEKTIBOAREN AURKAKO ERREPRESIO FRANKISTA NAFARROAN” gaiari buruzko 
ikerketa proiektua. 2021ean gauzatuko da. 
2. Gaiarre antzokian antzezlan baten (Para acabar con Eddy Bellegueule) emanaldia 
(abenduaren 15ean), ikasleentzat (“Memoria duten Eskolak” izeneko programaren barruan) eta 
beste ikusle batzuentzat. 
 

SEGURTASUN PUBLIKOAREN EREMUA 

• 1. ekintza. Hiritarren segurtasunean lan egiten duten profesionalendako gorroto delituak 
kudeatzeko protokoloa diseinatu eta prestatzea, LGTBI+ pertsonek jasaten dituzten gorroto 
delituak kudeatzeko eta balizko erasoen aurrean babesteko. 
BARNEA (2019) Martxan 
Erantzuna: gorroto delituei buruzko mintegietan parte hartu da. Gorroto delituei buruzko 
eskuliburuak eta gidak banatu dira: biktimen arreta, ikerketa, etab. 
 
• 2. ekintza. Delituen biktimari laguntzeko zerbitzuaren berri ematea LGTBI+ eremuan. 
Horretarako, LGTBI+ eremuan biktimari laguntzeko zerbitzua ezagutzera eman behar da. 
JUSTIZIA (2019) Martxan 
Erantzuna: informazio liburuxkak bidali dira hainbat kolektibotara, eta bidalketa gehiago eginen 
dira beste kolektibo batzuetara. 
 
• 4. ekintza. LGTBI+ pertsonen aurkako indarkeriaren errealitateari egokitu behar zaio 
informazio bilketa, eta LGTBIfobia desagerrarazteari eman behar zaio garrantzia. 
NABI. JUSTIZIA. BARNEA (2020) Martxan 
Justiziaren erantzuna: atalaren aplikazio berrian –egun prestatzen ari den horretan–, honako 
hau gehituko da: “GORROTO DELITUA”. LGTBI+ pertsonendako indarkeriari buruzko baliabideen 
eta zerbitzuen mapa bat osatzeari dagokionez, LGTBI+ baliabideei buruzko informazioa bildu zen 
eta, egun, erakundeekin bilerak egiteko zain daude. 
 

GARAPENERAKO NAZIOARTEKO LANKIDETZA EREMUA 

2. helburua. Instituzioen arteko koordinazio mekanismoak ezartzea 

1. N. LGTBI+ pertsonen berdintasunerako koordinazioa eta elkarlana indartzea. 

• 1. ekintza. Nafarroako Gobernuko departamentuen esku-hartze koordinatua, gobernuaren 
eta Nafarroako Foru Komunitatean LGTBI+ gaietan esku hartzen duten beste instituzio 
batzuen artekoa, ahalik eta ekintza publiko koordinatu eta eraginkorrena garatzeko helburua 
duena. Horretarako, 8/2017 Foru Legea eraginkorra izan dadin behar diren koordinazio sistemak 
egokitu eta/edo eratuko dira. Protokolo jakin batzuk prestatu eta haien jarraipena egitea 

hartuko da aintzat, baita lankidetza eta koordinazio sistemen jarraipena eta ebaluazioa egitea 
ere. 
NABI (2020) Martxan 
Ibilbide orri bat ezartzeko lanean ari dira, udalek LGTBI+ legea tokian-tokian txerta dezaten. 
Proiektuaren barruan jasotzen da Nafarroako Gobernuko hainbat departamenturekin elkartu 
eta bilerak egitea, LGTBI+ planeko ekintzak txertatzea bideratzeko asmoz. 
 
• 2. ekintza. Tokian tokiko instituzioekin koordinazioa sortu eta toki erakundeei aholkularitza 
ematea LGTBI+ errealitateari helduko dion ibilbide orri bat diseinatzeko. 
NABI (2019) Martxan 
NABIk LGTBI+ edukiei, kontzeptuei eta errealitateari buruzko aholkularitza teknikoa eskaini du 
toki eremuetan, baita sexu eta genero aniztasunaren ikuspegia txertatzeko klabeak ere. 
Beharrezkoa izan da Nafarroako toki erakundeetako egoera aztertzea (laguntza teknikoa behar 
izan da azterketa egiteko), 8/2017 Foru Legeak ematen dizkien eskumenak bete eta haien 
ekintza instituzionalean LGTBI+ ikuspegia txertatzeko. Horren guztiaren xedea LGTBI+ 
ikuspegiaren araberako ibilbide orri bat ezartzea da.  
Halaber, hainbat udalerritako teknikariekin koordinazio bilerak egiten dira eta laguntza teknikoa 
eskaintzen zaie. 
 

2. ARDATZA. PRESTAKUNTZA ETA GAIKUNTZA 

1. HELBURUA. Profesionalak prestatu eta gaitzea 

1. N. Oinarrizko prestakuntzaren bidez sexu eta genero aniztasunean 

oinarritutako lanbide gaikuntza bermatzea. 

• 1. ekintza. Sektore publikoko langileei prestakuntza eta gaikuntza emateko prestakuntza 
eskaintza bat diseinatzea.  
NABI, NAPI (2019) Bukatuta 
NABIk, NAPIrekin batera, administrazio publikoetako langileendako LGTBI+ gaiei buruzko 
oinarrizko prestakuntza eskaintza bat diseinatu du. Elkarlanean egokitu dituzte programa, 
edukiak eta metodologia. Azkenik, 2021eko seihileko bakoitzean prestakuntza bat eginen da 
(“LGTBI+: sexu eta genero aniztasuna”, oinarrizkoa). 
 

3. ARDATZA. SENTSIBILIZAZIOA ETA PARTE-HARTZEA 

1. HELBURUA. Sexu eta genero aniztasunaren balioak txertatzea, ikusaraztea eta 

herritarrei erreferenteak ematea. 

1. N. Herritar oro sentsibilizatzea. 

• 1. ekintza. Data berezietarako kanpainak osatzea (maiatzaren 17an, LGTBIfobiaren aurkako 
Eguna; ekainaren 28an, LGTBI+ Harrotasunaren Nazioarteko Eguna). Hala, herritarrak 
sentsibilizatuko dira LGTBI+ errealitateaz, LGTBI+ errealitatea bizitzeko aukera bat dela 
ikusaraziko da, eta sexu eta genero aniztasunean eta elkarrekiko errespetuan oinarritutako 
bizimodua sustatuko da. 
NABI, KOMUNIKAZIOA (2019) Gauzatuta  

Nola 2019an, hala 2020an ere, NABIk osatu ditu, komunikazioarekin lankidetzan, maiatzaren 
17ko eta ekainaren 28ko kanpainak. Nafarroako Gobernuak adierazpen instituzional biak egin 
zituen eta jauregiaren fatxadan LGTBIfobiaren aurkako planak jarri ziren. Maiatzaren 17ko 
kanpainaren lema hau izan zen: Con una sociedad diversa ¡ganamos! / Jende anitza, ederra 
bizitza! 2019ko ekainaren 28koak, Igual de diferentes – Denok desberdin lema eta LGTBI+ siglak 
zituen kartel pedagogikoa izan zituen, zeinetan siglen esanahia adierazten baitzen. 2020an, 
Celebremos la diversidad lema eta mezu bera transmititzen zuten bi hitz joko ezarri ziren, bata 
euskaraz eta bestea frantsesez. 
Mezu horien zabalkundea egin zen administrazioko langile guztiei mezu elektronikoak bidalita, 
prentsa oharrak eginda, etab. Nafarroako udal eta kontzejuekin elkarlana egin zen, aipatutako 
horiek guztiengana hel zitezen eta berdintasunerako eragileak eta LGTBI+ kolektiboek, hala nahi 
bazuten, bat egin zezaten testuekin.  
Orobat, 2019an liburutegi sareari kanpainarekin bat egiteko proposamena egin zitzaion, 
liburutegietan kartelak jarrita eta liburutegi bakoitzak zeukan LGTBI+ gaietako materiala 
ikusteko moduko lekuetan ipinita. 
 

• 2. ekintza. Sentsibilizazio ekintzak prestatzea apirilaren 26aren inguruan, Ikusgarritasun 
Lesbikoaren Eguna baita. Hala, gizartea sentsibilizatzeko errealitateari eta emakume lesbianen 
existentziari buruz. Horrela sustatuko da sexualitate aske eta autonomoa biztanleriaren 
osotasunarentzat eta, bereziki, emakumeentzat, eta horrela hautsiko baita 
homosexualitatearen irudi maskulinizatuak 
NABI, KOMUNIKAZIOA (2020) Gauzatua, baina zenbait aldaketarekin 
COVID-19ak eragindako egoeraren eraginez, ezin izan zen apirilaren 26ari, hots, Ikusgarritasun 
Lesbikoaren Egunari, lotutako sentsibilizazio ekintza egin. Gauzak horrela, sentsibilizazio 
ekintzak sare sozialetako zabalkunde ekintzak izan ziren (Facebooken eta Twitterren).  
Zabalkunde estrategia hori erabili da, baita ere, Ikusgarritasun Bisexualaren Egunean (irailaren 

23a), Trans Ikusgarritasunaren Egunean (martxoaren 31), etab. 

2. N. Eremu espezifikoetatik LGTBI+ arloko berdintasunaren eta sexu eta genero 

aniztasunaren inguruan biztanleria sentsibilizatzea 

• 1. ekintza. Landa eremuan LGTBI+ pertsonen ikusgarritasuna sustatzen duten ekintzak 
egitea: ekintza horiek Nafarroako landa eremuan bizi den jendea sentsibilizatuko dute sexu eta 
genero aniztasunaren baloreei buruz, eta LGTBI+ pertsonen eta kolektiboen ikusgarritasuna 
bultzatuko dute Nafarroako landa eremuetan. 
NABI, LANDA GARAPENA (2019) Gauzatuta 
2020ko irailean eta 2021eko abuztuan, NABIk sentsibilizazio kanpainak egin ditu landa 
eremuan, sexu eta genero aniztasunari buruzkoak, eta kanpaina horiek lagundu dute herrietako, 
landa eremuetako eta hiri txikietako herritarrak sentsibiliza daitezen, eta sexu eta genero 
aniztasuna eta aniztasun afektiboa bizi ditzaten positiboki, osotasunez eta normaltasunez.  
Nafarroako erdialdeko 20 udalerritan egin ziren 2020an, eta Lizarrerriko beste 15etan 2021ean. 
Kanpaina horren lema Aniztasuna erein, askatasuna biltzeko izan da. Sexu eta genero 
aniztasunari buruzko oinarrizko edukien gida bat eta bideo bat egin dira. Helburu didaktikoa eta 
pedagogikoa dute, eta komunitateko landa eremuko herritarrei zuzenduta daude. Kanpainak 
aurrera jarraitzea aurreikusten da, datozen urteetan Nafarroako beste udalerri batzuetatik ere 
igarotzeko.  



 
 
 
 
 
 
 

22 
 

 

2. HELBURUA. LGTBI+ pertsonen parte-hartzea antolatzea. 

1. N. LGTBI+ pertsonen eta elkarteen parte-hartzea bultzatzea. 

• 1. ekintza. Nafarroako LGTBI+ Kontseilua osatzea. Hala, bermatu egiten da organo aholku-
emaile bat izatea, eztabaidarako kanal egonkorrak zabaltzea eta LGTBI+ kolektiboarendako 
berdintasuna sustatzea, eskubide, askatasun eta onarpen sozialari dagokienez. 
HERRITARREN ETA INSTITUZIOEN ARTEKO HARREMANAK (2019) Gauzatuta 
2019an sortu zen Nafarroako LGTBI+ arloko Kontseilua; maiatzaren 16an egin zen hura eratzeko 
saioa.  
2019ko abuztuaren 14ra arte (85/2019 Foru Dekretua) Nafarroako Berdintasunerako Institutua 
(NABI) Herritarrekiko eta Erakundeekiko Harremanetako Departamentuaren parte izan zen, 
ordutik aurrera, aldiz, Lehendakaritzako, Berdintasuneko, Funtzio Publikoko eta Barneko 
Departamentuaren egituraren parte da. 
 

4. ARDATZA. LGTBI+ PERTSONENDAKO ARRETA 

1. HELBURUA. LGTBI+ pertsonendako arreta integrala bermatzea 

1. N. LGTBI+ pertsonendako arreta zerbitzu publikoa bermatzea 

• 1. ekintza. Nafarroako Gobernuaren LGTBI+ arreta zerbitzu publikoa finkatzea. Nafarroako 
Gobernuaren LGTBI+ arreta zerbitzu publikoaren prestazioa hobetzea. Horretarako, lehenik eta 
behin, honako hauen diagnostikoa eginen da: zerbitzuaren gaur egungo egoerarena, egiturari 
eta barne antolaketari dagokionez aurkezten diren beharrena, profil profesionalena, kontratazio 
ildoena eta zerbitzua landa eremuetan martxan jartzearena. 
NABI (2019) Gauzatuta 
2019., 2020. eta 2021. urteetan, Kattalingune LGTBI+ arreta zerbitzuak –2016an hasi zen 
lanean– Nafarroako Foru Komunitateko biztanleriaren beharrak ase ditu Iruñeko eta Tutera 
egoitzetatik. Horrez gain, bere presentzia handitu eta Lakuntzan eta Irurtzunen ere ezarri da 
2020. eta 2021. urteetan, egunean zortzi orduko aurrez aurreko arreta zerbitzuaren bidez. 
Egiten diren jarduketak sexu eta genero aniztasunari buruzko harrera, informazioa eta 
orientazioa, sexu aholkularitza, aholkularitza juridikoa, zerbitzuari buruzko aurkezpenak eta 
zabalkundea eta LGTBI+ edukia duten talde, kolektibo eta proiektuen arreta izaten dira.  
Aipatu zerbitzua aurkezteko Kattalingorri elkartearekin sinatutako hitzarmenak (seigarrena 
jarraian) 172.000 euroko aurrekontua izan du 2021ean, aurreko urtean baino % 12,8 gehiago 
(2020 – 150.000 euro), aholkularitza juridikoko zerbitzua zabaldu izana ordaindu ahal izateko. 
2016an sinatutako lehen hitzarmenarekin alderatuta (orduan 40.000 euro ziren), % 430eko 
hazkundea izan da. 

4. 2019-2020 ALDIAN HASI GABEKO EDO BAZTERTUTAKO EKINTZEN 

XEHETASUNAK 

Ondoren, zehaztuko da zeintzuk diren 2019-2020 aldirako departamentuen esku utzitako 41 

ekintzetatik hasi gabe dauden 14 ekintzak. Planaren ardatz guztietakoak dira. 2. ardatzak ekintza 

bat baino ez zeukan, eta egin zen. Beraz, zerrenda honetatik kendu dugu. 

1. ardatza. Ekintza instituzionala 

 1. ardatza. 1. helburua. 2. N. 3. ekintza 

LGTBI+ errealitateei buruzko datuak estatistiketan eta datuen tratamenduetan sartzea. 

Nastat baztertuta dago, ez baita definitu estatistika planean edo programan, eta adierazi digute 
hori egitea estatistika batzordeen lana dela.  
Beste departamentu guztietan ez da egin. Baliteke, zenbaitetan, datuen babesari buruzko 

arazoren bat izatea. 

 1. ardatza. 1. helburua. 3. N. Hezkuntza eremua. 3. ekintza 

Ikasleei zuzendutako LGTBI+ errealitateari buruzko materiala osatu eta zabaltzea, ezein 

orientazio sexual eta genero identitate edo espresioren gutxiagotasun edo nagusitasun 

aurreiritzietan oinarritutako jarrera eta jardunbide baztertzaileak desagerrarazteko.  

Hezkuntza Departamentuak ez du egin, ez baita proposatu SKOLAE programatik bereizitako 

materialik. 

 1. ardatza. 1. helburua. 3. N. Hezkuntza eremua. 6. ekintza 

Hezkuntza metodologia eta baliabideak berrikustea, sexu eta genero aniztasunarekiko eta 

genero espresio eta identitateekiko ulermena eta errespetua hazi dela ziurtatzeko. Horretarako, 

sexu orientazioan, genero adierazpenean edo sexu edo genero identitatean oinarritutako 

bazterkeria edo indarkeria inplikatzen duten hezkuntza edukiak ezabatu eta LGTBI+ 

kolektiboari ikusgarritasuna eman behar zaio, existitzen den beste errealitate bat den 

heinean.  

Hezkuntza Departamentuak ez du martxan jarri, SKOLAE proiektua garatzen jarraitu duelako. 

 1. ardatza. 1. helburua. 3. N. Bizi zikloen eremua. 4. ekintza 

LGTBI+ biztanleria helduari buruzko ikerketa soziologikoak egitea. LGTBI+ pertsona helduen 

ikusgarritasuna sustatzen da horrela, eta onarpen pertsonaleko prozesuei bide eman, pertsona 

helduen LGTBI+ orientazio eta identitateei dagokienez.  

Eskubide Sozialetako Departamentuak ez du egin, eta Osasun Departamentuak ez du erantzun. 

 1. ardatza. 1. helburua. 3. N. Bizi zikloen eremua. 5. ekintza   

Sexu eta genero aniztasuna txertatzea pertsona helduendako babespeko etxebizitzetan eta 

egoitzetan. Pertsona helduei zuzendutako espazioetako erabiltzaileak sexu eta genero 

aniztasunean elkarrekin bizi daitezen sustatzen da horrela.  

Eskubide Sozialetako Departamentuak ez du martxan jarri. 

 1. ardatza. 1. helburua. 3. N. Eskubide sozialen eta zaurgarritasunen eremua. 1. ekintza 

 

Migratzaileekin lan egiten duten eragile eta erakundeei zuzendutako sexu eta genero 

aniztasunari buruzko gida osatzea. Hala, sexu eta genero aniztasunaren ikuspegia bultzatzen da 

migratzaileen artean, eta LGTBI+ kolektiboetako migratzaileen ikusgarritasuna sustatzen da.  

Eskubide Sozialetako Departamentuak baztertu egin du, Migrazio Politiketako eta Justiziako 

Departamentuari dagokion eskumena delako. 

 

 1. ardatza. 1. helburua. 3. N. Osasunaren eta sexu eta ugalketa eskubideen eremua. 2. 

ekintza 

 

Pertsona intersexualendako arreta integraleko protokoloa diseinatzea, bazterkeriarik gabeko 

arreta bermatuko duena.  

Osasuna: TRANSBIDEn ez dago daturik pertsona intersexualek jasotzen duten arretari buruz, 

arretaren zirkuituan ez baitago halakorik ezarrita. Garatzeko zain dago. 

 

 1. ardatza. 1. helburua. 3. N. Osasunaren eta sexu eta ugalketa eskubideen eremua. 5. 

ekintza 

 

Osasunbideko ginekologia zerbitzuetako emakume lesbiana, bisexual eta transexualen arreta 

irizpideak berrikustea, arreta egokia jasotzen dutela bermatzeko.  

Osasun Departamentuak ez du erantzun. 

 

 

 

 1. ardatza. 1. helburua. 3. N. Aisialdiaren, kulturaren eta kirol jarduera eta jarduera 

fisikoaren eremua. 3. ekintza 

Kirol eremuko pertsona eta erakundeei tresnak eskaintzeko material pedagogikoa moldatzea, 

sexu eta genero aniztasun ikuspegia izan dezan, kirol inklusiboa eta bereizi gabea susta dezan 

eta berma dezan kirol ekintzak LGTBI+ errealitatearekiko errespetuz eta berdintasunez egiten 

direla.  

Kirol Departamentuak ez du egin. 

 1. ardatza. 1. helburua. 3. N. Aisialdiaren, kulturaren eta kirol jarduera eta jarduera 

fisikoaren eremua. 4. ekintza 

Aldatzeko espazio pribatuak eskatzen dituzten pertsonendako bakarkako aldagelak ezartzea. 

Kirol espazio publikoen erabilera berdintasuna sustatzen da horrela, LGTBI+ pertsonen 

ikusgarritasuna areagotzen delako kirol zentroetan, eta trans pertsonek kirol zentro publikoak 

erabil ditzaten sustatzen delako. 

Kirol Departamentuak ez du egin (instalazioen errolda egiten ari da). 

 1. ardatza. 1. helburua. 3. N. Garapenerako nazioarteko lankidetzaren eremua. 1. 

ekintza 

 Beraien herrialdeetatik sexu orientazio, adierazpen edo genero identitate arrazoiengatik ihes 

egin behar izan duten LGTBI+ pertsonei zuzendutako harrera, laguntza eta akonpainamendu 

programa egitea. Sexu orientazio, genero adierazpen edo sexu identitateagatik beraien 

herrialdeetan jazarpena edo errepresaliak jasan dituzten pertsonen akonpainamendua egiteko 

modu bat da.  

Eskubide Sozialetako Departamentuak baztertu egiten du, Migrazio Politiketako eta Justiziako 

Departamentuaren eskumena delako. 

 

3. ardatza. Sentsibilizazioa eta parte-hartzea. 

 3. ardatza. 1. helburua. 2. N. 1. ekintza. 7. ekintza 

Desgaitasunen bat duten pertsonekin lan egiten duten teknikariei, zuzendariei eta 

monitoreei zuzendutako sexu eta genero aniztasunari heltzen dioten sentsibilizazio 

ekintzak egitea. Ekintza horiek sexu edo genero orientazioari eta desgaitasunari lotutako 

aurreiritziak apurtzen laguntzen dute, eta sexu eta genero aniztasuna sustatzen dute arreta 

eremu horretan lan egiten duten pertsonen artean.  

Eskubide Sozialetako Departamentuak ez du martxan jarri. 

 

4. ardatza. LGTBI+ pertsonendako arreta 

 4. ardatza. 1. helburua. 1. N. 3. ekintza 

Gazteak gizarteratze prozesuetan laguntzea, identitate kolektiboak sor ditzaten, elkarren 

arteko aldeak errespetatuta.  

Gazteriaren Institutuak ez du egin. 

 4. ardatza. 1. helburua. 2. N. 3. ekintza 

Nafarroako arreta zerbitzuetan izaten ahal diren LGTBIfobia gertakariei aurre egiteko 

protokolo bat prestatzea. LGTBI+ pertsonek babesa, defentsa, eta tratu egokia jasotzen dutela 

bermatzeko behar diren neurriak ezartzeaz gain, LGTBIfobia egoerak identifikatzeko.  

NABIk eta Barneko eta Justizia departamentuek ez dute egin. 

5. LABURPEN TAULAK  
 
ZEHARKAKO ekintzen betetze-mailari buruzko taula 
 

ARDATZAK 
EKINTZAK 
GUZTIRA 

BUKATUTA 
EDO 

MARTXAN 
DAUDEN 
EKINTZAK 

BAZTERTUTAKO 
EKINTZAK 

HASI 
GABEAK 

GAUZATZE-
MAILA (%) 

1. ardatza. Ekintza 
instituzionala 

6 5 - 1 % 83,3 

2. ardatza. 
Prestakuntza eta 
gaikuntza 

0 - - - - 

3. ardatza. 
Sentsibilizazioa eta 
parte-hartzea 

0 - - - - 

4. ardatza. LGTBI+ 
pertsonendako 
arreta 

2 2 - - % 100 

GUZTIRA 8 7 - 1 % 87,5 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 
 
 
BAKARKAKO ekintzen betetze-mailari buruzko taula  
 
 

ARDATZAK 
EKINTZAK 
GUZTIRA 

BUKATUTA 
EDO 

MARTXAN 
DAUDEN 
EKINTZAK 

BAZTERTUTAKO 
EKINTZAK 

HASI 
GABEAK 

GAUZATZE-
MAILA (%) 

1. ardatza. 
Ekintza 
instituzionala 

32 21 2 9 % 65,6 

2. ardatza. 
Prestakuntza eta 
gaikuntza 

1 1 - 0 % 100 

3. ardatza. 
Sentsibilizazioa 
eta parte-
hartzea 

5 4 - 1 % 80 

4. ardatza. 
LGTBI+ 
pertsonendako 
arreta 

3 1 - 2 % 33,3 

GUZTIRA 41 27 2 12 % 65,8 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

DEPARTAMENTUEN EKINTZA ZUZENAK berrikustea 

 

ERAKUNDEA 
ARDURADUNA 

2019-2020 
ALDIKO PLANEAN 
AURREIKUSITAKO 

EKINTZAK 

BUKATUTA 
EDO 

MARTXAN 
DAUDEN 
EKINTZAK 

BAZTERTUTAKO 
EKINTZAK 

GAUZATZE-
MAILA (%) 

ESKUBIDE SOZIALAK 

ESKUBIDE SOZIALAK 6 1 2 % 25 

FAMILIA/ADINGABEAK 1 1 - % 100 

NAF. ENPLEGU 
ZERBITZUA 

1 1 - % 100 

LANDA GARAPENA ETA INGURUMENA 

LANDA GARAPENA 
ETA INGURUMENA 

1 1 - % 100 

HEZKUNTZA  

HEZKUNTZA  6 4 - % 67 

OSASUNA 

OSASUNA  5 2 - % 40 

LANEKO OSASUNA 1 1 - % 100 

MIGRAZIO POLITIKAK ETA JUSTIZIA 

JUSTIZIA 4 3 - % 75 

EKONOMIA ETA OGASUNA 

NASTAT 1 0 1 - 

KULTURA ETA KIROLA 

KULTURA 2 2 - % 100 

KIROLA 3 1 - % 33 

LEHENDAKARITZA, BERDINTASUNA, FUNTZIO PUBLIKOA ETA BARNEA 

NAFARROAKO 
GAZTERIAREN 
INSTITUTUA 

1 0 - % 0 

NAPI 1 1 - % 100 

BARNEA 3 2 - % 66 

NABI 11 10 - % 90 

KOMUNIKAZIO 
INSTITUZIONALA 

3 3 - % 100 

HERRITARREKIKO HARREMANAK 

NAFARROAKO 
MEMORIAREN 
INSTITUTUA 

1 1 - % 100 

HERRITARREKIKO 
HARREMANAK 

1 1 - % 100 

EKINTZAK GUZTIRA 52 35 3 % 67,3 

Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

 

- Ohar argigarria: departamentu bakoitzari esleitutako ekintza zuzenen berrikuspen honetan, 

departamentu guztietako ekintza guztien kopurua (52) handiagoa da 2019-2020 aldiko planean 

esleitutako ekintza guztien kopurua baino (41), departamentu bati baino gehiagori esleitzen 

zaizkien zenbait ekintza baitaude. Hori dela eta, azterketa bietan ageri den ehunekoa desberdina 

da (% 65,8 eta % 67,3, ekintza kopurua handiagoa baita). 

 

2019-2020 ALDIRAKO AURREIKUSITAKO EKINTZAK ETA ERAKUNDE ARDURADUNEK 

GAUZATUTAKOAK EDO MARTXAN DAUDENAK 

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

 

 

 
Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

Iturria: guk geuk egina, Nafarroako Gobernuko departamentuek emandako datuetan oinarrituta. NABI (2021). 

 

6. 2019-2020 ALDIKO EKINTZA PLANA GAUZATZEKO ZAILTASUNAK 

Jarraian aipatuko dira, batetik, ekintzak gauzatzeko orduan izandako oztopoak, eta, bestetik, 

ekintza horien ebaluazioa eta jarraipena egiterakoan izandakoak. 

- NABIk beste departamentuekin komunikatzeko izan dituen zailtasunak. NABIk 

aholkularitza jaso behar izan du. 

- NABIk departamentu bakoitzean egin diren ekintzei buruzko informazioa ematen 

dion arduraduna ezagutu behar du, ekintza horien jarraipena egin eta ebaluatzeko. 

- 2019an, gobernua eta departamentuen egiturak osatu zirenean, denbora tarte 

laburra izan zuten departamentuek esleitutako ekintzak egin ahal izateko. 

- COVID-19aren pandemiak eragindako egoera dela eta 2020an izandako zailtasunak. 

- Planak departamenturen bati esleitutako ekintzaren bat ez da departamentu horren 

eskumenekoa (Eskubide Sozialetako Departamentuan eta Nastaten, esaterako), eta 

beraz, ekintza horiek berriz esleitu behar dira, ekintzaren ardura izanen duen gai 

horietako erakunde eskudunak (Migrazio Politiketako Departamentua eta 

estatistika batzordeak, hurrenez hurren). 

- Ekintza batzuk anbiguoegiak dira, eta horrek ekintza hori ezartzearen inguruko 

zalantzak sortzen ditu (adibidez, gazteak gizarteratze prozesuetan laguntzea, 

identitate kolektiboak sor ditzaten, elkarren arteko aldeak errespetatuta. 

7. HOBETZEKO PROPOSAMENAK 

 

2021-2022 aldiko planeko ekintzen jarraipen hobea egiteko proposamen gisa, honako hauek 

aipa ditzakegu: 

- NABIk bilera egitea departamentu bakoitzak izendatutako pertsonekin, pertsona horien 

bitartez planaren jarraipen hobea egiteko. 

- NABIk eskaintzen duen aholkularitza zerbitzua hobetzea eta beste departamentuetara 

ere hedatzea. Horrela, bi alderdiek elkar hobeto ulertuko dute ekintza gauzatzeko 

orduan. 

- Berrikuspen aldi honetan departamentu bakoitzean egin gabe gelditu diren ekintzak 

berrikustea, izan zuzenak zein zeharkakoak, eta hurrengo lehentasun aldian 

(2021/2022) horiek egiteko zer aukera dagoen aztertzea. 

 

 

 

 

 


